
മുസിരിസ് പൈതൃക പദ്ധതി

ചോദ്യം ഉന്നയിച്ച അംഗങ്ങൾ

ശ്രീ. ടി. ജെ. വിനോദ്

ശ്രീ. എ. ഡി. തോമസ്

ശ്രീമതി രമ്യ ഹരിദാസ്

ശ്രീ. സന്ദീപ് വാര്യർ

മറുപടി നൽകിയ മന്ത്രി

ശ്രീ. പി. സി. വിഷ്ണുനാഥ്

(വിനോദസഞ്ചാര - സാംസ്കാരിക വകുപ്പ് മന്ത്രി)

(എ)  മുസിരിസ് പൈതൃക പദ്ധതി പുനരുജ്ജീവിപ്പിക്കുന്നതിനായി സാംസ്കാരിക, വിനോദസഞ്ചാര

വകുപ്പുകൾ സ്വീകരിച്ചുവരുന്ന നടപടികൾ എന്തൊക്കെയാണെന്ന് വ്യക്തമാക്കുമോ;

മറുപടി: മുസിരിസ് പൈതൃക പദ്ധതി പുനരുജ്ജീവിപ്പിക്കുന്നതിനായി സര്‍ക്കാര്‍

സ്വീകരിച്ചുവരുന്ന നടപടി അനുബന്ധമായി ചേര്‍ക്കുന്നു.

(ബി)  വിനോദസഞ്ചാരികളെ ആകർഷിക്കുന്നതിനായി പുതിയ ക്രൂയിസ് സർവീസുകൾ ആരംഭിക്കാൻ

ഉദ്ദേശിക്കുന്നുണ്ടോ; വിശദാംശം വ്യക്തമാക്കുമോ;

മറുപടി:

മുസിരിസ് പദ്ധതിയുടെ പരിധിയിലുള്ള 14 ബോട്ട് ജെട്ടികളെയും ചരിത്രപ്രധാനമായ

കേന്ദ്രങ്ങളെയും കോർത്തിണക്കി കയാക്കിംഗ്, വാട്ടർ സ്പോർട്‌സ് എന്നിവ 2026

ഒക്ടോബര്‍ 4-ന് ആരംഭിച്ചിട്ടുണ്ട്. കൂടുതൽ ബോട്ടുകൾ എത്തിച്ചു കൊണ്ട് പുതിയ

ക്രൂയിസ് പാക്കേജുകൾ തുടങ്ങുന്നതു പരിഗണനയിലുണ്ട് .

100ദിനകർമപരിപാടിയിൽ ഉൾപ്പെടുത്തിയിരുന്നതും മുസിരിസിലെ പൈതൃക

സ്ഥാനങ്ങൾ ജലമാർഗം കാണുന്നതിനുള്ള വാട്ടർ ടാക്സികൾ, പറവൂർ വാട്ടർ ടൂറിസം ഹബ്

എന്നിവ ആരംഭിച്ചു. ഒക്ടോബർ 4 നു മുഖ്യമന്ത്രി ഉദ്ഘാടനം ചെയ്തു വർഷങ്ങളായി

മുടങ്ങിക്കിടന്ന പറവൂർ വാട്ടർ ഫ്രണ്ടിൽ നിന്നുള്ള ബോട്ട് സർവീസ് പൂനരാരംഭിച്ചു.

മുസിരിസ് പരിധിയിലുള്ള 14 ബോട്ട് ജെട്ടികളെയും കോർത്തിണക്കി കയാക്കിംഗ്,

വാട്ടർ സ്പോർട്‌സ് എന്നിവ പറവൂരിൽ നിന്നും ആരംഭിച്ചു . കോട്ടപ്പുറത്ത് നിന്നു

കയാക്കിംഗ്, വാട്ടർ സ്പോർട്‌സും ഒക്ടോബർ 17 നു ആരംഭിക്കുന്നതാണ്.

മുസിരിസ് - ആലപ്പുഴ പൈതൃക പദ്ധതി പ്രദേശങ്ങളിൽ വാട്ടർ സ്പോർട്‌സ്

ആക്ടിവിറ്റികളും മറ്റ് വിനോദോപാധികളും സ്ഥാപിക്കുന്നതിനുള്ള നടപടികൾ

സ്വീകരിച്ചു വരുന്നു.



പൈതൃക പദ്ധതി പ്രദേശങ്ങളിൽ പി പി പി മോഡലിൽ വിവിധ തരം ബോട്ടുകൾ

ഉൾപ്പെടുത്തിക്കൊണ്ട് ക്രൂയിസ് സർവീസുകൾ നടപ്പിലാക്കുന്നതിന്റെ പ്രാരംഭഘട്ട

നടപടികൾ സ്വീകരിച്ചുവരുന്നു.

(സി)  മുസിരിസിൽ നിന്നുള്ള ബോട്ട് സർവീസുകൾ ആലപ്പുഴയിലേക്ക് വ്യാപിപ്പിക്കുന്നതിനുള്ള

നടപടി സ്വീകരിക്കുമോ; വ്യക്തമാക്കുമോ;

മറുപടി: മുസിരിസ് മേഖലയിലെ മാതൃകയിൽ ആലപ്പുഴയിലും ഹെറിറ്റേജ് ബോട്ട്

സർവീസുകൾ നടത്തുന്നതിനുള്ള പദ്ധതി പരിശോധിച്ചു വരുന്നു.

(ഡി)  ബോട്ട് ജെട്ടികളും ഷോപ്പിംഗ് കോംപ്ലക്സുകളും കേരളീയ പൈതൃക ശൈലിയിൽ ക്യൂറേറ്റർമാരുടെ

മേൽനോട്ടത്തിൽ മനോഹരമായി രൂപകൽപ്പന ചെയ്യുന്നതിനുള്ള നടപടി സ്വീകരിക്കുമോ;

മറുപടി: ബോട്ട് ജെട്ടികളും പൈതൃക ടൂറിസം പദ്ധതികളും കേരളീയ പൈതൃക

ശൈലിയില്‍ ക്യൂറേറ്റർമാരുടെ സഹായത്തോടെ മനോഹരമായി രൂപകൽപ്പന ചെയ്യുന്നത്

വിശദമായി പരിശോധിച്ച് ഉചിതമായ തീരുമാനത്തിന് വിധേയമാക്കുന്നതാണ്.

(ഇ)  മുസിരിസ് മാതൃകയിൽ കേരളത്തിലെ പൈതൃക-സാംസ്കാരിക കേന്ദ്രങ്ങളെ വിനോദസഞ്ചാര

മേഖലയുമായി ഫലപ്രദമായി ഏകോപിപ്പിക്കുന്ന പദ്ധതികൾ ആവിഷ്കരിച്ച് നടപ്പാക്കുമോ;

വ്യക്തമാക്കുമോ?

മറുപടി: കേരള തീരത്തെ പ്രാചീന സമുദ്രവ്യാപാര കേന്ദ്രങ്ങളെയും തുറമുഖങ്ങളെയും

കോർത്തിണക്കിക്കൊണ്ട് സ്പൈസ് റൂട്ട് പൈതൃക പദ്ധതി എന്ന നിലയിലേക്ക് മുസിരിസ്

പദ്ധതിയുടെ പ്രവർത്തനങ്ങൾ ഉയർത്തിക്കൊണ്ട് വരുന്നതിന് സര്‍ക്കാര്‍ നടപടികള്‍

സ്വീകരിച്ചുവരുന്നു.

സെക്ഷൻ ഓഫീസർ

